
				এই পাতাটির মুদ্রণ সংশোধন করা প্রয়োজন। 
ক্রন্দিত আকাশের নীচে ঐ ধূসর বন্ধুর
কাকরের স্ত,পগুলো দেখে মনে হয়েছে লাল সমুদ্রে তুফান উঠল,
ছিটকে পড়ছে তার শীকরবিন্দু ।
এসেছিলেম বালককালে ।
ওখানে গুহাগহবরে ।
ঝির ঝির ঝর্নার ধারায় রচনা করেছি মন-গড়া রহস্তকথা,
খেলেছি কুড়ি সাজিয়ে
নির্জন দুপুর বেলায় আপন-মনে একলা ।
তার পরে অনেক দিন হল,
পাথরের উপর নিবারের মতে আমার উপর দিয়ে
বয়ে গেল অনেক বৎসর । রচনা করতে বসেছি একটা কাজের রূপ
ঐ আকাশের তলায় ভাঙামাটির ধারে, ছেলেবেলায় যেমন রচনা করেছি
মুড়ির দুর্গ ! এই শালবন, এই একলা-মেজাজের তালগাছ, | ঐ সবুজ মাঠের সঙ্গে রাঙামাটির মিতালি, এর পানে অনেক দিন যাদের সঙ্গে দৃষ্টি মিলিয়েছি,
যারা মন মিলিয়েছিল এখানকার বাদল-দিনে আর আমার বাদল-গানে,
তারা কেউ আছে কেউ গেল চলে ।
আমারও যখন শেষ হবে দিনের কাজ,
নিশীথরাত্রের তারা ডাক দেবে
আকাশের ও পার থেকে— -

